
Esta proposta pertence ao conxunto
de recursos didacticos gardados nesta
maleta, que abordan seis tematicas di-
ferentes e complementarias.

E posible adaptar os seus contidos as
diferentes etapas educativas, mesmo
a de educacion infantil.

O profesorado, segundo o seu criterio,
ten a posibilidade de levar a aula algun-
ha ou todas as actividades propostas,
que se complementan cos contidos da
web Sustentabilidade en feminino.

www.marenfeminino.campusdomar.gal




Malia que a costa galega ten arredor
de 1.500 quildmetros de lonxitude, o
cofiecemento do aproveitamento ma-
rifo nas épocas antigas € escaso; so
a partir de 1970 se comeza a inves-
tigar dun xeito mais ou menos siste-
matico. Asi, pois, a invisibilidade deste
traballo sumase o feito de que sempre
foi realizado maioritariamente por mu-
lleres. Para mostra do que se acaba
de afirmar, ofrécense algunhas notas
sobre evidencias desa actividade en
tempos pretéritos.

Mariscadoras rastreando ameixas en Arcade, cara a 1960. Ar-
quivo Museo Masso.

Que se sabe da
historia do marisqueo
en Galicia?

Ainda que o marisqueo en Galicia pro-
cede dos primeiros asentamentos hu-
manos, non se pode achar un recorie-

cemento do traballo das mulleres no
marisqueo a pé ata finais do século XX.

O Paleolitico

Ao longo das nosas costas obsérvan-
se restos de antigos niveis marinos, a
sua presenza falanos de oscilacidons
importantes ao longo do Cuaternario
e do Holoceno. Rey Salgado (1993)
afirma que nas Rias Baixas o nivel
do mar puido subir uns 70 metros nos
ultimos 18.000 anos, e acadou unha
altura similar ao presente ao redor do
2000 a. C. Acharonse bifaces talladas
sobre cantos rodados de cuarcita de
orixe mariia (no sueste da provincia
de Pontevedra, entre outras), que
avalan a posibilidade da chegada de
seres humanos ao territorio de Galicia
no Paleolitico Inferior e do aproveita-
mento dos recursos marifios pola sua
parte, como se comentara deseguido.

O Mesolitico

Aparecen cantos tallados no sueste
da provincia de Pontevedra dentro de
concheiros (con este nome designan-
se as acumulacions de conchas en
zonas concretas dos xacementos ar-
queolodxicos), que dan pé a hipotese
do marisqueo de especies de rocha
predominantes no litoral.

A cultura castrexa

A documentacion que aparece € sig-
nificativa (Vazquez Varela e Rodri-
guez Lépez, 1988, 1996, 1997, 1998)
e, asi, o elevado numero de castros
(Ons e Cies, por exemplo) e a presen-
za de restos marifios a unha distancia
de 5 quildbmetros da costa indican a
importancia do mar para estas comu-
nidades. Nos concheiros da época



aparecen moluscos bivalvos, gaste-
ropodos, peixes, placas de ourizos e
partes de crustaceos como unllas de
percebes e pinzas de centolas. Os xa-
cementos implican unha continuidade
do aproveitamento do mar desde o
século 3 a. C. ata os nosos dias, con-
sistente na explotacion dos recursos
marisqueiros que se poden capturar
na zona intermareal e a pesca con ar-
tes sinxelas, con destino ao consumo
local. O marisqueo € unha actividade
cofecida desde que os primeiros se-
res humanos se asentaran nas costas
galegas; e as mulleres tiveron que es-
tar presentes, necesariamente, nes-
tas actividades.

O marisqueo a pé, considerado como
unha actividade subsidiaria, € unha
historia de marxinacion e subordina-
cion feminina contra a que as maris-
cadoras tiveron que loitar, dentro do
sector pesqueiro, no que o marisqueo
sempre se considerou o “parente po-
bre” da pesca. Era un traballo invisible
que atendia, basicamente, a necesi-
dades de subsistencia ou constituia
unha “axuda” aos ingresos familiares.

O século XX

Contra mediados do século XX o con-
sumo de marisco aumenta como re-
sultado da demanda do turismo, apa-
recen alternativas de cultivo e non so6
de extracciéon. Contra finais do século
XX, xorden as agrupacions de maris-
cadoras na defensa dos seus intere-
ses, comezan a facerse escoitar nas
confrarias e as administracions tenen
que regular a actividade marisqueira.

As mariscadoras agora son “visibles”
para controlar todo o proceso da sua

actividade: planifican, cultivan, captu-
ran o produto, deciden canto e como
se vende, e tefien unha relacion espe-
cial co mar onde traballan: cofiecen os
seus dereitos de explotacion.

Tratan o mar dun xeito intelixente, o
que lles permite ir un paso mais alé da
actividade extractiva e realizar activi-
dades de cultivo dos moluscos, con-
tribuindo, asi, a sustentabilidade dos
recursos marifios e ao apoderamento
das mulleres que realizan esa activi-
dade.

O marisqueo é unha
actividade conecida
desde que os primei-

ros seres humanos se
asentaron nas costas
galegas

Tamén son elas as que se ocupan
do primeiro paso da comercializacion
ao levaren o marisco as lonxas e aos
mercados para a venda do consumo
cotia. Tamén existen empresarias que
se dedican a actividade comerciali-
zadora. Tense cofiecemento de que,
polo menos desde a época medieval,
as mulleres se dedicaban a venda
do peixe nas vilas marifneiras, polas
portas ou nos mercados ao aire libre
e logo nos mercados cubertos, unha
actividade que desempenfan ata a ac-
tualidade e na que constitien maio-
ria. Tamén participan nas poxas nas
lonxas. Non €& doado localizar mulle-
res subasteiras, mais é posible ver a
ultima subasteira da saga das Xulia-



nas na lonxa de Bueu e doutras mulle-

res desempenando esta actividade na
ligazén http://marenfeminino.campus-

domar.gal/
Para saber mais:

Historia do marisqueo: http://marenfe-
minino.campusdomar.gal

Tamén esta disponible nesta mesma
web a entrevista a mariscadora Maria

Xosé Cacabelos.

. Coa idea de recoller toda a informacion e conecementos que vaian xur-

dindo sobre as mulleres e o marisqueo como resultado desta proposta
de actividades debedes crear un blog no que se amose o proceso, de
maneira que se poida difundir e compartir con mais persoas.

Para a creacion do blog podedes consultar as instrucions que recolle o INTEF
(Instituto de Tecnoloxias Educativas do MEC):

http://www.ite.educacion.es/formacion/materiales/157/cd/m4 1 blog bitaco-

ras/creacin del blog.html

Para a realizacion desta actividades podedes usar as ferramentas de Word
para crear linas do tempo ou algunha das seguintes ferramentas en lifa:

Hstry:_https://www.sutori.com/

Timeglider: https://timeglider.com/

ReadWriteThink:http://www.readwritethink.org/files/resources/interacti-
ves/timeline 2/

2,

No apartado dedicado a historia do marisqueo da paxina web http://
marenfeminino.campusdomar.gal, acharedes os termos ‘“Paleolitico”,
“Mesolitico”, “Cultura castrexa” e “Periodo galaico-romano”. A que se
refire cada un deles? Situaos cronoloxicamente.


http://marenfeminino.campusdomar.gal/
http://marenfeminino.campusdomar.gal/
http://www.ite.educacion.es/formacion/materiales/157/cd/m4_1_blog_bitacoras/creacin_del_blog.html  
http://www.ite.educacion.es/formacion/materiales/157/cd/m4_1_blog_bitacoras/creacin_del_blog.html  
http://marenfeminino.campusdomar.gal
http://marenfeminino.campusdomar.gal
https://www.sutori.com/
https://timeglider.com/
http://www.readwritethink.org/files/resources/interactives/timeline_2/
http://www.readwritethink.org/files/resources/interactives/timeline_2/

3. Cales son as evidencias dunha
actividade de marisqueo nestes
periodos? Por que se afirma que
as mulleres sempre estiveron
presentes nesa actividade?

4. Ver o video da exposiciéon “Ache-
gas das mulleres a sustentabi-
lidade do mar” na web que se
indica mas abaixo. Este video
presenta unha escolma das di-
ferentes imaxes que compoiien

a exposicion: http://marenfemi-

nino.campusdomar.gal/?page
id=1051

Na mesma web, localizade fotos anti-
gas e modernas do marisqueo a pé e
subideas ao blog.

 Que diferenzas observades entre
as fotos antigas e as modernas?

» Considerades que se levaron a
cabo grandes innovacions nas fe-
rramentas que se usan?

Para guiar esta observacion podedes
visitar a seguinte web, na que se in-
clue informacion sobre as ferramen-
tas de traballo das mariscadoras a pé:
http://guimatur.org/gl/marisqueo/artes

» O marisqueo pasou de ser unha ac-
tividade extractiva en exclusiva ao
cultivo dos moluscos bivalvos. Todo
iso foi produto da loita das maris-
cadoras: explica estes procesos e
a repercusion que tiveron para as
mulleres.

Que significa
que as ameixas
son moluscos bivalvos?

Antes de examinar en que consiste a
actividade do marisqueo a pé, farase un
achegamento ao cofiecemento dun mo-
lusco bivalvo moi apreciado: a ameixa.

En Galicia abundan os moluscos bi-
valvos como as vieiras, as zamburi-
Aas, as voandeiras, os mexillons, as
ostras, as navallas, os berberechos,
as cadeluchas e as ameixas.

imonos ocupar, en particular, das
ameixas. Destes bivalvos hai unhas
20.000 especies e 0 90 % destas esta
agrupado na subclase dos lamelibran-
quios. Xurdiron no Cambrico hai uns
560 milléns de anos, e non evoluciona-
ron moito en comparacion con outras
especies animais. Con todo, diversi-
ficaronse moito nun tempo xeoldxico
relativamente curto.


http://marenfeminino.campusdomar.gal/?page_id=1051
http://marenfeminino.campusdomar.gal/?page_id=1051
http://marenfeminino.campusdomar.gal/?page_id=1051

As ameixas son moluscos que viven
en todo o litoral galego, na zona in-
termareal e submareal, soterradas en
bancos naturais a uns entre 5 e 30 cm
da superficie en fondos areosos ou la-
macentos, nos que escavan e se ago-
chan. Soportan temperaturas de 5 a
35 °C, a baixamar e cambios de sali-
nidade.

Posuen unha concha formada por
duas pezas duras de carbonato de
calcio (CaCQO3), simétricas, que se
denominan valvas e constituen a pro-
teccion do seu corpo. Por esta razon
€ polo que se cofiecen como bivalvos.

charnela

ligamento
dentes cardinais

marcas musculares

seo paleal marxe ventral

lina paleal

__——umbo

altura

lonxitude

Impresiéons musculares: son as mar-
cas que deixan os musculos abduto-
res.

A lina paleal € a marca que deixa o
bordo do manto e indica o lugar que
ocupaba o corpo do animal. Nas espe-
cies que tefen sifons aparece na lifa
paleal un entrante, o chamado seo pa-
leal, que € mais ou menos grande de-
pendendo da lonxitude dos sifons.

* O ligamento: € o que mantén as val-
vas unidas.

* Os dentes: impiden o movemento
cara aos lados das valvas.

* O umbo ou apice: € o punto inicial
desde o que van medrando as valvas.

Como @ o corpo
das ameixas:
Como se alimentan?

Non tefien cerebro nin ollos, pero con-
tan con aparello dixestivo, circulatorio,
reprodutor...

Na imaxe seguinte pddese observar
0 corpo das ameixas e algunhas das
suas partes, pero para cofiecelo me-
llor hai que ir as actividades que se
propofien a seguir (diseccion dunha
ameixa).

Aliméntase de pequenos seres Vivos
(plancto) mediante a filtracion de auga
a través dos sifons e das branquias. O
plancto é o conxunto de organismos de
moi pequeno tamano, principalmente
microscopicos, que viven nas augas
salgadas ou doces e que, por seren



incapaces de nadar contra corrente,
flotan e son arrastrados por ela. Al-
gunhas formas deste son capaces de
realizar movementos independentes e
poden nadar verticalmente centos de
metros nun sé dia (migracién vertical
diaria), pero a sua posicion horizontal
esta determinada principalmente po-
las correntes.

Gomo se reproducen
as ameixas?

Reproducense sexualmente. A unién
entre o ovulo e o espermatozoide,
para formar o ovo, producese no mar
de maneira externa aos seus corpos,
fundamentalmente na primavera e no
veran. Dos ovos nacen larvas que son
microscopicas e viven nadando no
mar entre 15 e 30 dias. Aos poucos,
sofren un conxunto de cambios no seu
aspecto que as vai aproximando cada
vez mais as ameixas adultas.

Ao pasaren eses 15 ou 30 dias as lar-
vas deixan de nadar, caen ao fondo e
fixanse nos grans de area mais grosos
por medio duns pequenos fios (0 biso)
que se producen nunha glandula que
esta situada no pé. Despois, as lar-
vas sofren as derradeiras mudanzas,
transformandose en crias idénticas as
ameixas adultas, entérranse no fondo
e comezan a medrar.

Como é ben sabido, as ameixas son moi apreciadas para o consumo humano,
polo que a sua comercializacion produce importantes beneficios. O seu valor
nutricional é alto.

1. As especies de ameixas que se explotan en Galicia son, fundamental-
mente, a fina, a babosa e a xaponesa. As tres especies amoésanse na
seguinte imaxe. Buscade as caracteristicas de cada unha delas e ela-
borade unha taboa.

Para a realizacion da actividade debedes consultar os seguintes recursos:
https://gl.wikipedia.org/wiki/Ameixa_fina
https://gl.wikipedia.org/wiki/Ameixa_babosa
https://gl.wikipedia.org/wiki/Ameixa_xaponesa
http://www.fao.org/docrep/009/y5720s/y5720s06.htm

* Que significa o termo molusco?

Cales son as caracteristicas xerais dos moluscos?

Ademais das ameixas, que outros moluscos (bivalvos ou non) podedes ci-
tar? Busca imaxes e subeas ao blog.

Diseccion dunha ameixa.

Identificade cada unha das partes do corpo dunha ameixa e indicade as
funcidéns que desempeia cada unha delas, asi como a relacion entre unhas
e outras.

Para a realizacion da actividade debedes consultar o seguinte recurso:
https://studylib.es/doc/21202/disecci%C3%B3n-de-una-almeja

» Agora xa podedes explicar por que razon as ameixas se denominan bivalvos
lamelibranquios

Para a realizacion da actividade debedes consultar o seguinte recurso:
http://wakan.org/como-se-forman-las-conchas-de-mar/

* Valor nutricional das ameixas


https://gl.wikipedia.org/wiki/Ameixa_fina
https://gl.wikipedia.org/wiki/Ameixa_babosa

https://gl.wikipedia.org/wiki/Ameixa_xaponesa
http://www.fao.org/docrep/009/y5720s/y5720s06.htm
https://studylib.es/doc/21202/disecci%C3%B3n-de-una-almeja
http://wakan.org/como-se-forman-las-conchas-de-mar/

Campana, 1983. Arquivo fotografico Rubén Rodriguez Alonso.

2. As ameixas constituen un ali-
mento rico en proteinas, sales
minerais e vitaminas. Buscade a
sua composicién na web https://
www.pescaderiascorunesas.es/
mariscos/almeja, determinade as
porcentaxes de cada compoinen-
te e elaborade un grafico de ba-
rras ou de torta.

http://www.bolboretasnobandullo.
com/2016/01/ameixas-marineira.html

En que congiste
0traballodo
marisqueo a pe?

Inicialmente, o marisqueo era unha
actividade extractiva dos bancos natu-
rais que non estaba regulada e, polo
tanto, non era unha profesién recone-
cida. O paso da actividade extractiva
ao cultivo e a comercializacién supuxo
unha mudanza importantisima no ma-
risqueo a pé.

Para cofecer de primeira man esta
actividade, desprazamonos a unha
praia no momento do marisqueo e
entrevistamos a unha mariscadora
http://marenfeminino.campusdomar.
gal/?page_id=197

Que di a nosa
mariscadora?

O 90 % ou mais das persoas que se de-
dican ao marisqueo a pé en Galicia esta
constituido por mulleres.

Na explotacion dos bancos naturais uni-
camente se extraian os moluscos para o
consumo familiar. Pasenifnamente, foise
controlando a cantidade recollida coa fin
de non esquilmar estes bancos e garantir
a producion.

Contra mediados do pasado século co-
mezaronse a cultivar diversas especies,
principalmente ameixas e berberechos:
hai que sementar, controlar e protexer a
colleita. Desta maneira, auméntase e ga-
rantese a producién, contribuindo a sus-
tentabilidade dos recursos marifios.

O cultivo supuxo unha mudanza moi im-
portante na maneira de traballar. Hai que
planificar as tarefas colectivamente, re-
partilas, establecer normas e protexer os
bancos e as parcelas de cultivo. E preciso
levar a cabo labores (coma se fose unha
horta) para asegurar o crecemento e a
supervivencia, neste caso, das ameixas

O recofiecemento da profesion, contra
finais do século XX, supuxo para as mu-
lleres un triunfo no camifio do seu apode-
ramento e na sua situacion laboral e vital.

A mariscar cos sachos das leiras. Placeres (Pontevedra),
contra 1960. Arquivo Attilio Gaggero.



E posible cultivar
as ameixas?
Seraomesmo
ca cultivar vexetais
nas leiras?

Como xa se indicou, a mediados do
século XX comezaron en Galicia as
actividades de cultivo de bivalvos.
Pero os cultivos requiren coidados e a
realizacion de moitos labores, que se
describen no que segue.

En Galicia pddense cultivar as ameixas
fina, babosa e xaponesa. A maior par-
te de lugares de cultivo esta na zona
intermareal, xa que ai € mais facil de
controlar e de modificar o medio. Para
cultivar calquera especie, o primeiro
que temos que ter en conta é elixir
ben o sitio no que imos facer o culti-
vo. Asi, as mellores praias son aque-
las que estan protexidas da ondada e
do vento, que tefien pouca pendente e
posuen un facil acceso.

No texto que segue amodsase unha
secuencia dos labores que precisa o
cultivo, labores complexos realizados
polas mariscadoras.

Lede o seguinte texto, extraede asideas
principais relacionadas coas diferentes
tarefas que realizan as mariscadoras
durante o proceso de cultivo, coidado e
extraccion do marisco. Recollede este
proceso nun diagrama de fluxo (Amar-
tArt) de tipo lista ou proceso.

Texto extraido de:

https://mar.xunta.gal/sites/default/
files/fileadmin/arquivos/mar/investi-
gacioneformacion/produccion_maris-
queo_pe.pdf

O cultivo das ameixas

Os bivalvos precisan de area
fixa para que non a despracen
as correntes. Iso denominase
substrato firme.

Ese substrato ten que ser po-
roso para permitir a entrada de
osixeno, a fixaciéon de larvas e
0 seu posterior enterramento.

Hai que favorecer a fixacion
destas ultimas, polo que, se o
subtrato non é moi firme, hai
que botarlle conchas de molus-
cos trituradas e mesturalas ben
coa area.

Se o substrato € unha lameira
hai que substituir a lama por
area grosa (despois de retirar
a lama superficial) e mesturala
coa area do substrato.

13

Establecemento de zonas protexidas

Hai que protexer os moluscos dos temporais, das fortes correntes e fu-
xir de emprazamentos de sedimentacion intensa, xa que, se a area se
move, 0s moluscos desprazanse con ela.

Outra cuestion que hai que ter en conta é a situacion respecto do nivel
das mareas. Se os bancos ou as parcelas estan demasiado cara arri-
ba na praia, pasaran moito tempo sen auga e desprotexidos. Este feito
afectarialle ao seu crecemento. Se, pola contra, estan demasiado cara
abaixo, sempre mergullados na auga, estaran a mercé dunha maior can-
tidade de depredadores. Ademais, estaren nesa zona fainos mais inac-
cesibles para a sua extraccion.

Coidado coas algas!

As algas son competidoras dos moluscos, pois ao se acumularen na su-
perficie da praia dificultan ou impiden a libre circulacion da auga e, polo
tanto, do osixeno e mais do alimento. Asi mesmo, as bacterias que des-
comporien os restos das algas poden esgotar o osixeno disolvido, provo-
cando deste xeito que aumente a mortalidade. As algas mais abondosas
nos bancos marisqueiros son as dos xéneros Ulva (leituga de mar) e
Enteromorpha (verdello, limon, verdin).

Ulva (Wikipedia) Enteromorpha https://wikivisually.com/wiki/Ulva_prolifera

A primeira medra en zonas de corrente e a segunda acumulase en zonas
de augas tranquilas, depositandose sobre o substrato na baixamar.

No veran € cando son mais abondosos estes amoreamentos de algas,
o que fai necesario efectuar limpezas cada pouco mediante rastros, ou
ben cercando as parcelas de cultivo cunha rede metalica para que se
depositen nela as algas, retirandoas despois.


https://wikivisually.com/wiki/Ulva_prolifera

Proteccidon contra os depredadores

A principal causa de mortalidade dos moluscos reside nos seus depre-
dadores. Os mais importantes son os cangrexos, seguidos das estrelas
de mar, os caramuxos e 0s peixes planos.

Fontes: Wikipedia e https://www.pescaderiascorunesas.es/

Os depredadores atacan sobre todo os bivalvos de menor tamafo, os
mais indefensos, cando ainda estan sobre a superficie do substrato, por
seren mais fraxiles as suas valvas. Tamén son os bivalvos mais novos os
mais afectados, xa que, ao alimentarense deles, os depredadores pre-
cisan de maior cantidade destes moluscos para cubriren as suas nece-
sidades. E conveniente eliminar os depredadores da superficie da praia
que se vai resementar.

Con esta finalidade débese realizar un conxunto de labores:

» Primeiro, retirase a capa de area superficial a unha zona onde
non dea chegado a marea e déixase secar durante varios dias co
obxecto de eliminar todos os potenciais inimigos do cultivo.
 Despois, colécase de novo no sitio de onde a quitamos e protexé-
mola cunha rede de malla, soterrando os seus extremos baixo a
area e aprisionandoa con pedras para que non poida ser arrastrada
polas correntes. As veces, para unha maior proteccion, colécase
tameén a rede por baixo da capa de area superficial. Outro xeito de
eliminar os depredadores seria mediante trampas, pofiendo nasas
ou cangrexeiras.

A maior actividade dos depredadores producese nos meses de veran.
Con tal motivo, é nesta época cando mais precisas se fan as medidas de
proteccioén fronte a eles.

Labores de control da poboacién

Como o alimento que hai nas augas non € ilimitado, a densidade de
individuos (o numero de animais que hai por m?) non debe exceder os
niveis nos que mellor se aproveite o alimento dispofible e se consigan
os mellores rendementos (obter o maior numero posible de individuos de
bo tamafo). Para tal fin empregamos diversos labores de cultivo como
técnicas de control da poboacion.

a) Captacion da semente

Xa que o desove dos moluscos se produce principalmente durante a
primavera e o veran, antes desta época da posta convén engadir unha
capa de area grosa para facilitar a fixacién das larvas. O mes de maio
poderia ser un momento axeitado para isto.

b) A sementeira

Existen zonas das nosas praias nas que se produce unha maior fixa-
cion de individuos dun xeito natural, debido normalmente as correntes
de auga que transportan as larvas cara a eses sitios. Naquelas zonas en
gque vemos que se produce unha maior captacion de crias de moluscos
€ necesario levar a cabo un rareo que nos permita sacar o exceso de
individuos e trasladalos a lugares onde a fixacion foi menor. Deste xeito
evitaremos os inconvenientes que provocan as altas densidades. O xeito
de proceder consiste en coller a capa superficial de area (aproximada-
mente os primeiros 5 cm) e cribala a través dunha malla de luz adecua-
da ao tamano da semente. Unha vez obtida deste xeito a cria, tera que
sementarse na praia durante a baixamar ascendente para que non estea
demasiado tempo exposta a seca. O terreo de praia que imos sementar
debémolo marcar antes en parcelas de entre 2 e 4 m de ancho, ao xeito
dun taboleiro de xadrez, distribuindo logo dunha maneira igual a cantida-
de de semente pero en treitos alternativos (sementando unhas parcelas
si e outras non). Desta maneira favorécese o desdobramento que se fai
despois, aproveitando as parcelas que antes se deixaron sen cubrir. Por
ultimo, compre engadir por riba unha fina capa de area para evitar que a
semente sexa arrastrada polas correntes.

c) O traslado de moluscos

En certas ocasions compre trasladar os individuos dun lugar a outro por
moi diversos motivos. Por exemplo, dase o caso de zonas nas que se
produce unha abundante fixacion de larvas e que non son, pola contra,
as mais adecuadas para un bo crecemento. Nestas circunstancias pode-



se garantir a sua supervivencia trasladando a semente a outros lugares
mellores. O traslado sempre se ten que realizar do xeito mais rapido po-
sible, mantendo un ambiente humido e sen que lles dea a luz solar.

d) Rareos ou desdobramentos

Cando os moluscos medran, ao aumentaren de tamafno producese un
maior contacto entre eles. Como consecuencia disto mantefien unha alta
competencia para obter o osixeno e o alimento que estan disolvidos na
auga. Esta competencia influe tamén na sua saude e, asi, volvense mais
propensos a propagacion das enfermidades.

Para evitar tales inconvenientes fanse os rareos, retirando de paso os
individuos mortos ou que se cre que estan enfermos, para controlar asi
posibles infeccions. Se obramos deste xeito apreciaremos de seguro uns
maiores rendementos nos cultivos.

Unha ultima operacién que hai que realizar para o control da poboacién
seria evitar na medida do posible as enfermidades producidas por pato-
xenos, rexeitando os animais importados, sementes ou adultos que non
tenan as oportunas garantias sanitarias. De igual xeito, non se debe per-
mitir o traslado ou a venda de moluscos en zonas nas que se producisen
mortes.

De onde vén a semente?

A semente necesaria para o cultivo pode vir do medio natural ou dun cria-
deiro. Cando € de criadeiro, ten unha lonxitude aproximada de entre 3 e
5 mm.

Que é un criadeiro?

O criadeiro é unha instalacion na que as especies viven toda a sua vida
ou parte dela baixo condiciéns creadas artificialmente. Nos criadeiros ob-
tense a cria que sera empregada como semente nos cultivos extensivos.

As principais especies que se poden cultivar nos criadeiros son: a ameixa
fina, ameixa babosa, a ameixa xaponesa. As fases de cultivo de molus-
COs nos criadeiros son as seguintes:

O acondicionamento de reprodutores

Baséase en manter os reprodutores en condicions similares as naturais,
andolles unha alimentacion abondosa e de boa calidade.

A estimulacién a posta

Consiste en lograr que os adultos fagan a posta. Normalmente, isto con-
séguese simulando as condicions ambientais da primavera.

Incubacion dos ovos

Nesta fase, que dura entre 1 e 2 dias, dependendo da especie, 0s ovos
mantéfiense en condiciéns axeitadas ata que saen as larvas.

Cultivo de larvas

As larvas permanecen en tanques, con auga de mar de boa calidade e
ben alimentadas. Chegado o momento, as larvas transformanse en indi-
viduos iguais aos adultos pero mais pequenos: é a semente

Cultivo da cria

Esta fase prolongase ata que a semente acada o tamafno que lle permi-
tira abandonar o criadeiro e ser trasladada ao mar.

O preengorde

Realizase nun medio protexido ou sementeiro e vai desde que a semen-
te ten entre os 3 e 5 mm ata que acada o tamafio de 12 ou 15 mm. A
duracion desta fase varia dependendo da especie e da época do ano (a
mellor época é a que vai da primavera ao outono).

Engorde

Esta fase vai desde que a semente ten 12 ou 15 mm de longo ata que
chega ao tamafio comercial. Unha vez feito o cultivo na praia € necesa-
rio protexer a semente ata que ten uns 30 ou 35 mm, cando xa € mais



resistente aos depredadores. Asi, segundo sexa a proteccion, hai tres
sistemas distintos:

1) Engorde en parque

No engorde en parque o cultivo esta cercado por unha rede plastica
gue non deixa pasar os depredadores. Antes de sementar as ameixas é
indispensable limpar o terreo de algas e doutros organismos, quitando
ademais os cangrexos. Para maior seguridade, tamén se pode cubrir a
parcela cunha rede e pofierlle nasas enriba.

2) Engorde baixo rede

Aqui o cultivo esta protexido dos depredadores por unha rede plastica
que o recobre totalmente e que ten unha malla sempre mais peque-
na que o tamafo da semente. COmpre, antes de sementar as ameixas,
preparar o substrato: hai que eliminar os cangrexos que poida haber
enterrados, limpar as algas e outros materiais. Despois, hai que remexer
a area se o solo € demasiado duro, alisandoo de seguido para que as
ameixas se poidan soterrar con facilidade. Por ultimo, ao cabo de 2 ou 3
meses, xa se pode retirar a rede.

Como se fai o cultivo baixo rede?

Preparanse parcelas de entre 2 e 4 m aproximadamente, escavando un
suco arredor duns 15 ou 20 cm de profundidade. A continuacién, semén-
tanse por igual a razén de 250 ameixas por m?, tendo en conta que, para
facilitar despois o desdobramento sementaremos en franxas alternati-
vas. A continuacion cobrese a parcela cunha rede soterrando os bordes
no suco, fixandoos con estacas ou pedras para, mais tarde, tapar a rede
con area. Cando as ameixas cheguen aos 30 ou 35 mm faise o desdo-
bramento, sementando a razén de entre 1 e 1,5 kg por m? nas franxas
que deixamos sen sementar da outra vez. Nesta zona permaneceran ata
a sua comercializacion.

3) Engorde sen proteccion

Polo de agora é o sistema mais utilizado en Galicia e 0 que menos tra-
ballos require. Con todo, non é o mais rendible debido a alta mortalidade
das ameixas por mor dos depredadores. Neste tipo de engorde tamén é
necesaria unha preparacion previa do terreo antes de facer a sementeira.

Durante todo o periodo de cultivo, especialmente na primavera € no ve-
ran, € necesario limpar as algas que se poden acumular nas redes ou
no chan, xa que poden asfixiar as ameixas. Tamén se deben eliminar os

cangrexos e outros depredadores, asi como as conchas das ameixas
que puidesen morrer durante o cultivo.

Recolleita

Unha vez que as ameixas acadan unha medida adecuada faise a reco-
lleita. En xeral, as ameixas babosas e xaponesas tardan uns 2 anos en
acadar o tamafo legal (38 e 40 mm, respectivamente), mentres que a
ameixa fina (40 mm) tarda 3 anos. Estes periodos poden variar segundo
a zona de cultivo, a temperatura da auga e a dispofibilidade do alimento.
Asi, nas Rias Baixas o crecemento acadase antes ca nas Rias Altas.

Agora estades en condicidns de realizar unha ruta das que organizan as
asociacidons de mariscadoras para coinecer a realidade deste traballo.

A mariscar, Cambados (Pontevedra), 2017. Arquivo Guimatur



Co fin de cofiecer a realidade do ma-
risqueo a pé, das mariscadoras, das
redeiras e da vida marineira en xera,
recoméndase concertar unha visita a
algunha das rutas que organiza a Aso-
ciacion Guimatur Mulleres do Mar de
Cambados; unha asociacion formada
por mariscadoras e redeiras, aberta a
todas as mulleres que traballan no sec-
tor maritimo-pesqueiro de Cambados
(bateeiras, armadoras, marifeiras...).
Esta asociacion ten como obxectivos
0s seguintes:

* Mostrar a nosa forma de vida e a
rica herdanza cultural do pobo mari-
neiro. Promover a cultura tradicional
e artesanal marifieira.

 Dar a conecer o noso traballo e os
avances conseguidos.

» Revalorizar o papel da muller no
mundo do mar. Promover as activi-
dades vinculadas ao mar.

* Promover os nosos produtos e a ri-
queza gastronomica.

Informacion sobre rutas para escola-
res: http://quimatur.org/gl/marisqueo/
artes:

Esta ruta esta adaptada as idades do
alumnado. Inclue a ruta do marisqueo e
a do porto, para que o alumnado poida
conecer todo o proceso do marisqueo.
A ruta pode facerse toda pola mana ou
repartila en duas fases, pola mana ira-
se mariscar e pola tarde ao porto.

O itinerario € o seguinte:

Marisqueo con baixada a praia (pro-
porcionan as botas).

Visita ao punto de control onde se
selecciona o marisco para a sua pri-
meira venda na lonxa.

Visita ao barrio marifieiro de San
Tomé con explicacion da arquitectu-
ra popular marifieira.

Visita a lonxa de mariscos e explica-
cion do seu funcionamento.

Visita ao porto con explicacion dos
diferentes tipos de barcos, das artes
que empregan e das especies que
capturan.

Visita @ nave das redeiras, onde
elas explican o seu traballo

A duracion desta ruta é aproxima-
damente de duas horas e media.

Ao rematar a visita agasallase o
profesorado asistente cunha unida-
de didactica para completar a acti-
vidade nas aulas e cunha guia de
marisqueo.

Existe algunha relacion
entre a jnvestigacion
6 0 marisqueo?

O marisqueo e a investigacion marifa
son actividades que estan interrelacio-
nadas. Nas entrevistas que se poden
achar nas ligazons que seguen, unha
mariscadora e unha investigadora ma-
rina asi o afirman e o0 amosan.

Entrevista a Maria José Cacabelos
(2017), presidenta de Guimatur e vice-
patroa maior da Confraria de Camba-
dos: http://marenfeminino.campusdo-

mar.gal/?page id=197

Entrevista a doutora Elsa Vazquez, ca-
tedratica de Bioloxia Marina da Univer-
sidade de Vigo, especialista en bioloxia
reprodutiva e larvaria de invertebrados
marinos, bioloxia e ecoloxia de recur-
SOS marisqueiros, especies invasoras
e repercusions do cambio climatico en
ecosistemas marinos costeiros, lifas
relacionadas directamente coa activi-
dade e as preocupacions das marisca-
doras e, obviamente, con problemas
do cambio ambiental global:

http://marenfeminino.campusdomar.

qal/?page id=187

1. Despois de ver e escoitar o que
se di nos videos que indicamos,
poderiades dicir por que ten im-
portancia que as investigadoras
marifias e as mariscadoras es-
tean en contacto?

2. Identificade as ameazas ao maris-
queo, derivadas dos perigos que
axexan os océanos (consulta a
proposta “Océanos en perigo!”).

1. Creacién dun clip de video coas
imaxes e videos que usamos ao
longo desta proposta e que fo-
mos subindo o blog. Este peque-
no video serve para que as per-
soas que entren no blog tenan
unha panoramica do que van ato-
par nel.

Como musica de fondo imos empregar
a cancion Mariscadoras de Sheila Pa-
tricia, dispoiible en YouTube a través
da seguinte ligazon:

https://www.youtube.com/watch?v=0r-
5GGi8nZQE

2. Parafinalizar esta actividade, pro-
ponse a realizacion dunha obra
de teatro. Como texto para a ela-
boracién do guién da obra imos
tomar como referencia o artigo
“Diario dunha mariscadora”, no
que Maruxa, a sua protagonista,
vai contando como é un dia cal-
quera na sua vida.

Ligazdn a historia de Maruxa:

https://www.quepasanacosta.qgal/articulo/mar/calafateando-diario-dunha-maris-
cadora/20160815065855081628.html

Artigo sobre como crear unha obra de teatro para a escola:_http://www.cervan-
tesvirtual.com/obra-visor/el-teatro-de-aula-como-estrategia-pedagogica-pro-
yecto-de-innovacion-e-investigacion-pedagogica--0/html/0023cd44-82b2-11df-
acc7-002185ce6064_2.html

Para saber mais sobre a Galicia castrexa:

Salgado, Jorge (1991). Relacion morfosedimentaria entre la plataforma conti-
nental de Galicia y las Rias Bajas y su evolucion durante el Cuaternario, Madrid:
Universidad Complutense .

Vazquez Varela, .M. & Garcia Quintela, M.V. (1998). A vida cotia na Galicia
castrexa. Biblioteca de Divulgacion, Serie Galicia n° 23, Universidade de San-
tiago de Compostela.

Vazquez Varela, J. M.& Rodriguez Lépez, C.

(1988). El marisqueo en los castros de las Rias gallegas. Coloquio de Et-
nografia maritima (Santiago, 1984). Museo do Pobo Galego y Conselleria
de Pesca (Xunta de Galicia), 209-218.

(1996) Del mar al camino, del camino a la mesa: la fauna marina de las
excavaciones arqueoldgicas de 1986, 1990 y 1991 en Lugo. In: A. Rodri-
guez Colmenero (Coord.). Lvcvs Avgvsti. |. El amanecer de una ciudad.
Fundacion Pedro Barrié de la Maza, A Corufia, 107-122.

(1997). Nuevas perspectivas en el estudio del aprovechamiento de los re-
cursos marinos: el castro de Borneiro (Cabana, La Corufia, Galicia). Lan-
cia 2, 83-109.

(1997-98). Nuevos datos acerca del aprovechamiento de los recursos ma-
rinos en los castros de la costa cantabrica gallega: el yacimiento de A
Devesa (Ribadeo, Lugo). Boletin do Museo Provincial de Lugo VIII (1),
91-123.

SEVOS GUSTARON AS ACTIVIDADES CONTIDAS NESTA PROPOSTA PODEDES CONSULTAR:

» 0S OCEANOS. 0 PLANETA AZUL

« OCEANOS EN PERIGO

« REDEIRAS, SALGA E CONSERVA. UN TRABALLO DE MULLERES

« INVESTIGADORAS MARINAS. SAINDO DA SOMBRA )

« EDUCACION PARA A SUSTENTABILIDADE. SEN IGUALDADE DE XENERO?

Escanea o
QR para ir
aligazén

www.marenfeminino.campusdomar.gal -:R

